
««ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ՄԱՍԻՆ» 2014 ԹՎԱԿԱՆԻ ՄԱՅԻՍԻ 29-Ի ՊԱՅՄԱՆԱԳՐՈՒՄ ԵՎՐԱՍԻԱԿԱՆ ՏՆՏԵՍԱԿԱՆ ՀԱՆՁՆԱԺՈՂՈՎԻ ԵՎ 
ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ԴԱՏԱՐԱՆԻ՝ 
ՌՈՒՍԱՍՏԱՆԻ ԴԱՇՆՈՒԹՅԱՆ ՔԱՂԱՔԱՑԻ ՀԱՆԴԻՍԱՑՈՂ ՊԱՇՏՈՆԱՏԱՐ ԱՆՁԱՆՑ ՈՒ ԱՇԽԱՏԱԿԻՑՆԵՐԻ ԿԵՆՍԱԹՈՇԱԿԱՅԻՆ ԱՊԱՀՈՎՈՒԹՅԱՆ ՄԱՍՈՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԱՐՁԱՆԱԳՐՈՒԹՅԱՆ ՍՏՈՐԱԳՐՄԱՆ ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ


Հիմք ընդունելով «Միջազգային պայմանագրերի մասին» Հայաստանի Հանրապետության օրենքի 7-րդ հոդվածը՝ Հայաստանի Հանրապետության կառավարությունը ո ր ո շ ու մ է.
1. Հավանություն տալ ««Եվրասիական տնտեսական միության մասին» 2014 թվականի մայիսի 29-ի պայմանագրում Եվրասիական տնտեսական հանձնաժողովի և Եվրասիական տնտեսական միության դատարանի՝ Ռուսաստանի Դաշնության քաղաքացի հանդիսացող պաշտոնատար անձանց ու աշխատակիցների կենսաթոշակային ապահովության մասով փոփոխություններ կատարելու մասին» արձանագրության նախագծի ստորագրման առաջարկությանը:
2. Հայաստանի Հանրապետության աշխատանքի և սոցիալական հարցերի նախարարին և Հայաստանի Հանրապետության արտաքին գործերի նախարարին՝ կազմակերպել արձանագրության ստորագրումը:
 


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ					
ՎԱՐՉԱՊԵՏ						Ն.ՓԱՇԻՆՅԱՆ
Հիմնավորում
««Եվրասիական տնտեսական միության մասին» 2014 թվականի մայիսի 29-ի պայմանագրում Եվրասիական տնտեսական հանձնաժողովի և 
Եվրասիական տնտեսական միության դատարանի՝ 
Ռուսաստանի Դաշնության քաղաքացի հանդիսացող պաշտոնատար անձանց ու աշխատակիցների կենսաթոշակային ապահովության մասով փոփոխություններ կատարելու մասին» արձանագրության ստորագրման նպատակահարմարության
վերաբերյալ


««Եվրասիական տնտեսական միության մասին» 2014 թվականի մայիսի 29-ի պայմանագրում (այսուհետ՝ Պայմանագիր) Եվրասիական տնտեսական հանձնաժողովի և Եվրասիական տնտեսական միության դատարանի՝ Ռուսաստանի Դաշնության քաղաքացի հանդիսացող պաշտոնատար անձանց ու աշխատակիցների կենսաթոշակային ապահովության մասով փոփոխություններ կատարելու մասին» արձանագրության նախագծով (այսուհետ՝ Արձանագրության նախագիծ) առաջարկվում է հստակեցնել Պայմանագրի՝ Ռուսաստանի Դաշնության քաղաքացի հանդիսացող՝ Եվրասիական տնտեսական հանձնաժողովի (այսուհետ՝ Հանձնաժողով) և Եվրասիական տնտեսական միության (այսուհետ՝ Միություն) Դատարանի պաշտոնատար անձանց և աշխատակիցների (այսուհետ` Աշխատակիցներ) կենսաթոշակային ապահովությանն առնչվող դրույթները: 
Ներկայումս Աշխատակիցների կենսաթոշակային ապահովությունն իրացվում է Պայմանագրի 32-րդ հավելվածի (այսուհետ՝ Հավելված) համաձայն։ 
Ընդ որում, Հավելվածի 53-րդ կետը վերաբերում է բացառապես Ռուսաստանի Դաշնության օրենսդրության կիրառությանը` մասնավորապես Հանձնաժողովի և Միության դատարանի պաշտոններից ազատված` Աշխատակիցների երկարամյա ծառայության կենսաթոշակի իրավունքին:
Հավելվածի 53-րդ կետով Աշխատակիցների համար սահմանված են Ռուսաստանի Դաշնության օրենսդրությամբ երկարամյա ծառայության կենսաթոշակի իրավունք տվող հետևյալ պայմանները` 
մինչև Հանձնաժողովի և Միության դատարանի կազմում աշխատելը զբաղեցրել են դաշնային պետական (պետական քաղաքացիական) ծառայության պաշտոններ,
ունեն պետական քաղաքացիական ծառայության առնվազն 15 տարվա ստաժ,
ազատվել են Հանձնաժողովի և Միության դատարանի կազմում իրենց զբաղեցրած պաշտոններից (բացառությամբ՝ իրենց մեղքով աշխատանքից ազատվելու դեպքերի),
աշխատանքից ազատվելուց անմիջապես առաջ նրանք առնվազն 12 ամիս պաշտոն են զբաղեցրել Հանձնաժողովում կամ Միության դատարանում:
Առանձին կատերգորիաների անձանց կենսաթոշակային տարիքը բարձրացնելուն առնչվող՝ Ռուսաստանի Դաշնության առանձին օրենսդրական ակտերում փոփոխություն կատարելու մասին Ռուսաստանի Դաշնության 23.05.2016 թ. ФЗ-143 օրենքով ուժի մեջ է մտել 01.01.2017 թ. երկարամյա ծառայության կենսաթոշակի իրավունք տվող 15 տարվա պետական քաղաքացիական ծառայության ստաժի պահանջը փոխվել է՝ այն սահմանելով 20 տարի (բարձրանալու է աստիճանական` յուրաքանչյուր տարի ավելանալու է կես տարով):
Այս օրենսդրական փոփոխությանը համապատասխան` անհրաժեշտություն է առաջացել փոփոխություն կատարել նաև Հավելվածի 53-րդ կետում:
Միաժամանակ, Արձանագրության նախագծով առաջարկվում է կարգավորել դաշնային պետական ծառայության պաշտոններ զբաղեցրած աշխատակիցների երկարամյա ծառայության կենսաթոշակի իրավունքի իրացմանն առնչվող հարաբերությունները: 
Միաժամանակ, եթե Հավելվածի 53-րդ հոդվածով սահմանվում է միայն դաշնային պետական քաղաքացիական ծառայության պաշտոններ զբաղեցրած աշխատակիցների երկարամյա ծառայության կենսաթոշակի իրավունքը, ապա Արձանագրության նախագծի համաձայն` խնդրո առարկա հոդվածը կվերաբերի նաև պետական ծառայության համակարգի պաշտոններ զբաղեցրած բոլոր աշխատակիցներին: 
Հարկ է նշել, որ Ռուսաստանի Դաշնության պետական ծառայության համակարգը եռաստիճան է և բաղկացած է պետական քաղաքացիական ծառայությունից, զինվորական ծառայությունից և այլ տեսակի պետական ծառայությունից:
Վերոգրյալը նշանակում է, որ Հավելվածի 53-րդ հոդվածի գործող կարգավորումների համաձայն՝ օրինակ այլ տեսակի պետական ծառայության՝ մաքսային, հարկային պաշտոն զբաղեցրած Ռուսաստանի Դաշնության քաղաքացին Հանձնաժողովի և Միության դատարանի կազմում պաշտոն զբաղեցնելու դեպքում ձեռք չի բերում երկարամյա ծառայության կենսաթոշակի իրավունք: Արձանագրության նախագծով կարգավորվում են նաև նրանց՝ նշված կենսաթոշակի իրավունքի իրացմանն առնչվող հարաբերությունները: 
Այսպիսով, Արձանագրության նախագծի 2-րդ կետի համաձայն՝ Ռուսաստանի Դաշնության օրենսդրությամբ դաշնային պետական քաղաքացիական ծառայողների համար սահմանված երկարամյա ծառայության կենսաթոշակի իրավունք ձեռք կբերեն այն Աշխատակիցները, որոնք.
1 մինչև Հանձնաժողովում և Միության դատարանում աշխատելը ցանկացած ժամանակահատվածում զբաղեցրել են Ռուսաստանի Դաշնության պետական ծառայության պաշտոններ, 
2) ազատվել են Հանձնաժողովում կամ Միության դատարանում իրենց զբաղեցրած պաշտոններից (բացառությամբ մեղսավոր գործողությունների հետևանքով աշխատանքից ազատվելու դեպքերի), 
3) համապատասխան տարում ունեն պետական քաղաքացիական ծառայության՝ դաշնային պետական քաղաքացիական ծառայողներին երկարամյա ծառայության կենսաթոշակ նշանակելու համար Ռուսաստանի Դաշնության օրենսդրությամբ սահմանված տևողությամբ ստաժ, 
4) Հանձնաժողովում կամ Միության դատարանում աշխատանքից ազատվելուց անմիջապես առաջ նրանք առնվազն 3 տարի դրանցում պաշտոն են զբաղեցրել։
Անցումային ժամանակահատվածի հարաբերությունները կարգավորելու համար Արձանագրության նախագծի 1-ին կետով առաջարկվում է Պայմանագրի XXVII բաժինը լրացնել 1061 հոդվածով: 
Ելնելով վերոգրյալից՝ Արձանագրության ստորագրումը ՀՀ աշխատանքի և սոցիալական հարցերի նախարարության կողմից համարվում է նպատակահարմար: 

ԱՄՓՈՓԱԹԵՐԹ
 ««ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ՄԱՍԻՆ» 2014 ԹՎԱԿԱՆԻ ՄԱՅԻՍԻ 29-Ի ՊԱՅՄԱՆԱԳՐՈՒՄ ԵՎՐԱՍԻԱԿԱՆ ՏՆՏԵՍԱԿԱՆ ՀԱՆՁՆԱԺՈՂՈՎԻ և ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ԴԱՏԱՐԱՆԻ՝ ՌՈՒՍԱՍՏԱՆԻ ԴԱՇՆՈՒԹՅԱՆ ՔԱՂԱՔԱՑԻ ՀԱՆԴԻՍԱՑՈՂ ՊԱՇՏՈՆԱՏԱՐ ԱՆՁԱՆՑ ՈՒ ԱՇԽԱՏԱԿԻՑՆԵՐԻ ԿԵՆՍԱԹՈՇԱԿԱՅԻՆ ԱՊԱՀՈՎՈՒԹՅԱՆ ՄԱՍՈՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԱՐՁԱՆԱԳՐՈՒԹՅԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻՑ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ


	Առաջարկության հեղինակը, գրության ամսաթիվը, գրության համարը
	 Դիտողություն/Առաջարկություն 
	Եզրակացություն
	Կատարված փոփոխությունը

	ՀՀ արտաքին գործերի նախարարություն
16.12.2020 թ. թիվ 1111/33378-20
	 ««Եվրասիական տնտեսական միության մասին» 2014 թվականի մայիսի 29-ի պայմանագրում եվրասիական տնտեսական հանձնաժողովի և Եվրասիական տնտեսական միության դատարանի՝ Ռուսաստանի Դաշնության քաղաքացի հանդիսացող պաշտոնատար անձանց ու աշխատակիցների կենսաթոշակային ապահովության մասով փոփոխություններ կատարելու մասին»» արձանագրության նախագծին հավանություն է տրվել Եվրասիական տնտեսական հանձնաժողովի խորհրդի՝ 2020թ. հոկտեմբերի 1-ի թիվ 25 կարգադրությամբ: 
Արձանագրությամբ նախատեսվում է փոփոխություններ կատարել «Եվրասիական տնտեսական միության մասին» 2014 թվականի մայիսի 29-ի պայմանագրում՝ հստակեցնելով բացառապես Ռուսաստանի Դաշնության քաղաքացի հանդիսացող՝ Եվրասիական տնտեսական հանձնաժողովի և Եվրասիական տնտեսական միության Դատարանի պաշտոնատար անձանց և աշխատակիցների կենսաթոշակային ապահովությանն առնչվող դրույթներում: 
Նախատեսվող լրամշակումները հնարավորություն կընձեռեն կարգավորել դաշնային պետական ծառայության պաշտոններ զբաղեցրած աշխատակիցների երկարամյա ծառայության կենսաթոշակի իրավունքի իրացման իրավահարաբերությունները: 
««Եվրասիական տնտեսական միության մասին» 2014 թվականի մայիսի 29-ի պայմանագրում եվրասիական տնտեսական հանձնաժողովի և Եվրասիական տնտեսական միության դատարանի՝ Ռուսաստանի Դաշնության քաղաքացի հանդիսացող պաշտոնատար անձանց ու աշխատակիցների կենսաթոշակային ապահովության մասով փոփոխություններ կատարելու մասին» արձանագրության նախագծի ստորագրումը չի հակասում ՀՀ վարած արտաքին քաղաքականությանը, ինչպես նաև ՀՀ ստանձնած միջազգային պարտավորություններին։
Ելնելով վերոգրյալից՝ ՀՀ արտաքին գործերի նախարարությունը Միջազգային պայմանագրերի մասին օրենքի 7-րդ հոդվածի հիմքով նպատակահարմար է համարում արձանագրության ստորագրումը։
	Ընդունվել է ի գիտություն











	---------------------

	ՀՀ ֆինանսների նախարարություն 19.12.2020 թ. թիվ 01/5-1/19024-2020
	 «Եվրասիական տնտեսական միության մասին» 2014 թվականի մայիսի 29-ի պայմանագրում Եվրասիական տնտեսական հանձնաժողովի և Եվրասիական տնտեսական միության դատարանի՝ Ռուսաստանի Դաշնության քաղաքացի հանդիսացող պաշտոնատար անձանց ու աշխատակիցների կենսաթոշակային ապահովության մասով փոփոխություններ կատարելու մասին» արձանագրության նախագծում Հայաստանի Հանրապետության համար ֆինանսական պարտավորություններ նախատեսող, եկամուտների նվազեցման կամ ծախսերի ավելացման հանգեցնող դրույթներ առկա չեն:
	Ընդունվել է ի գիտություն
	--------------------

	ՀՀ արդարադատության նախարարություն 22.12.2020 թ. թիվ 01/14.2/28836-2020
	Արձանագրության նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Արձանագրության նախագծում վավերացման ենթակա դարձնող հիմքեր առկա չեն:


	Ընդունվել է ի գիտություն
	--------------------





